ԱՄՓՈՓԱԹԵՐԹ
«ԷԿՈՊԱՐԵԿԱՅԻՆ ԾԱՌԱՅՈՂԻ ՀԱՏՈՒԿ ՄԻՋՈՑՆԵՐԸ ԵՎ ԱՆՁՆԱԿԱՆ ՊԱՇՏՊԱՆՈՒԹՅԱՆ ՄԻՋՈՑՆԵՐԸ ՊԱՀԵԼՈՒ ԵՎ ԿՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 
	1․ Ազգային անվտանգության ծառայություն
	22 հունվար 2024թ.

	
	Գրություն N 11/99

	Ի պատասխան Ձեր 12․01․2024թ․ N 1/17․1/194-2024  գրության 
«Էկոպարեկային ծառայողի հատուկ միջոցները և անձնական պաշտպանության միջոցները պահելու և կրելու կարգը սահմանելու մասին» Կառավարության որոշման նախագծի վերաբերյալ առաջարկություններ չկան։ 
	  Ընդունվել է ի գիտություն։




	2․ Ներքին գործերի նախարարություն
	24 հունվար 2024թ.

	
	Գրություն N 43/21/7950-24

	 Ի պատասխան Ձեր 12․01․2024թ․ թիվ 1/17․1/194-2024 գրության՝ ՀՀ ներքին գործերի նախարարությունում քննարկվել է  «Էկոպարեկային ծառայողի հատուկ միջոցները և անձնական պաշտպանության միջոցները պահելու և կրելու կարգը սահմանելու մասին» ՀՀ կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում են հետևյալ դիտարկումները՝ 
1․ Առաջարկվում է Նախագծի հավելվածի վերնագիրը համապատասխանեցնել «Էկոպարեկային ծառայության մասին» օրենքի 30-րդ հոդվածի 5-րդ մասի իրավակարգավորումներին։
2․ «Էկոպարեկային ծառայության մասին» օրենքի 32-րդ հոդվածի 3-րդ մասի համաձայն՝ ծառայողը պարտավոր է անցնել հատուկ միջոցների գործադրման անհրաժեշտություն առաջացնող իրադրություններում գործելու՝ իր պիտանելիությունը որոշող ստուգումներ։ Ուստի անհրաժեշտ է պահելու և կրելու իրավունքով ծառայողին հատուկ միջոցներ հատկացնել ոչ թե նրան պաշտոնի նշանակելու պահից, այլ՝ նշված ստուգումներն անցնելուց հետո։
3․ «Նորմատիվ իրավական ակտերի մասին» օրենքի 9-րդ հոդվածի 1-ին մասի համաձայն՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից։ Ուստի առաջարկվում է Նախագծի հավելվածի 5-րդ կետը հանել, քանի որ Նախագծով կարգավորվում են միայն էկոպարեկային ծառայության ծառայողի հատուկ միջոցները և անձնական պաշտպանության միջոցները պահելու և կրելու հետ կապված հարաբերությունները։
	  1․ Ընդունվել է։ Կատարվել է համապատասխան փոփոխություն։
2․ Ընդունվել է։ Կատարվել է համապատասխան փոփոխություն։
3․ Ընդունվել է։ Կետը հանվել է։




	3․ Արդարադատության նախարարություն
	27 փետրվար 2024թ.

	
	Գրություն  N/27.2/7867-2024

	Ի պատասխան Ձեր 2024 թվականի փետրվարի 13-ի թիվ 1/17․1/1647-2024 գրության՝ կից ներկայացնում ենք ««Էկոպարեկային ծառայողի հատուկ միջոցները և անձնական պաշտպանության միջոցները պահելու և կրելու կարգը սահմանելու մասին»  Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։
«Էկոպարեկային ծառայողի հատուկ միջոցները և անձնական պաշտպանության միջոցները պահելու և կրելու կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.						1. Նախագծի 1-ին կետով հաստատվող հավելվածի (այսուհետ՝ հավելված) 4-րդ կետով նախատեսվում է, որ Ծառայողներին պահելու և կրելու իրավունքով հատուկ միջոցներ և անձնական պաշտպանության միջոցներ հատկացնելու իրավունքը վերապահվում է Ծառայության պետին:
Վերոգրյալի կապակցությամբ հայտնում ենք, որ Նախագծով հստակեցված չէ ծառայողներին պահելու և կրելու իրավունքով հատուկ միջոցներ և անձնական պաշտպանության միջոցներ հատկացնելու ընթացակարգը (ինչ եղանակով և ինչ ձևաչափի փաստաթղթով):									2. Հավելվածի 16-րդ կետով նախատեսվում է, որ Հատուկ միջոցները և անձնական պաշտպանության միջոցները գործադրելու և օգտագործելու, ինչպես նաև դրանք կորցնելու կամ փչացնելու դեպքերում Ծառայողն անմիջապես զեկուցում է վերադասության կարգով և ձեռնարկում միջոցներ` դրանք վերանորոգելու, կորած հատուկ միջոցները և անձնական պաշտպանության միջոցները որոնելու համար:		Այս առումով հարկ են համարում ընդգծել, որ Նախագծով անհրաժեշտ է հստակեցնել հատուկ միջոցները և անձնական պաշտպանության միջոցները գործադրելու և օգտագործելու, ինչպես նաև դրանք կորցնելու կամ փչացնելու դեպքերում, ծառայողի կողմից վերադասության կարգով զեկուցելու (տեղեկացնելու) եղանակները (գրավոր կամ բանավոր)՝ նկատի ունենալով այն հանգամանքը, որ հիշյալ իրավահարաբերությունը կարգավորված չէ նաև ոլորտը կարգավորող՝ «Էկոպարեկային ծառայության մասին» օրենքով:							3. Նախագծի 2-րդ կետում «հրապարակմանը հաջորդող օրվանից» բառերը անհրաժեշտ է փոխարինել «հրապարակման օրվան հաջորդող օրը» բառերով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 5-րդ մասի պահանջները:
	1. Ընդունվել է։
Հավելվածի 4-րդ կետը հանվել է, քանի որ ծառայողներին պահելու և կրելու իրավունքով հատուկ միջոցներ և անձնական պաշտպանության միջոցներ հատկացնելու ընթացակարգը նախատեսվում է սահմանել «Էկոպարեկային ծառայողներին ծառայողական զենք և անձնական պաշտպանության հատուկ միջոցներ տրամադրելու կարգը սահմանելու մասին» ՀՀ կառավարության որոշման նախագծով, որը հաստատված է Վարչապետի 2024 թվականի հունվարի 24-ի «Էկոպարեկային ծառայության մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N 69-Ա որոշման հավելվածի 7-րդ կետով։
2․ Ընդունվել է։
[bookmark: _GoBack]Հատուկ միջոցների և անձնական պաշտպանության միջոցների ցանկում նախատեսված է ներառել տարբեր տեսակի միջոցներ (օրինակ՝ հրակայուն սաղավարտ, վերջույթների հրակայուն պաշտպանական միջոցներ, ձեռնաշղթաներ, կրակմարիչներ, կացին, մեխանիկական փոշեցրիչներ, աէրոզոլային սարքեր, արգելանքներ քանդելու միջոցներ)։ Այստեղից հետևում է, որ ոչ բոլոր դեպքերում է անհրաժեշտ զեկուցել (և գրավոր, և բանավոր), քանի որ, օրինակ՝ կացին կամ հրակայուն սաղավարտ կամ վերջույթների հրակայուն պաշտպանական միջոցներ օգտագործելու դեպքում զեկուցելու տրամաբանությունն անհասկանալի է։ Ուստի, Նախագծով հնարավոր չէ հստակ սահմանել, որ հատուկ միջոցների և անձնական պաշտպանության միջոցների գործադրման և օգտագործման բոլոր դեպքերում անհրաժեշտ է զեկուցել։ Սակայն, Հավելվածում կատարվել են փոփոխություններ, մասնավորապես՝ հստակեցվել է, որ հատուկ միջոցները և անձնական պաշտպանության միջոցները  կորցնելու կամ փչացնելու դեպքերում Ծառայողը գրավոր է զեկուցում վերադասության կարգով, իսկ դրանք գործադրելու և օգտագործելու դեպքերում, կախված հատուկ միջոցի և անձնական պաշտպանության միջոցի տեսակից, նախ անմիջապես բանավոր է զեկուցում վերադասության կարգով, իսկ ստորաբաժանում ներկայանալուն պես՝ նաև գրավոր։
3․ Չի ընդունվել։
«Նորմատիվ իրավական ակտերի մասին» օրենքի 23-րդ հոդվածի 1-ին մասի համաձայն «Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից»։


	4. Վարչապետի աշխատակազմի իրավաբանական վարչություն

	26 մարտ 2024թ.

	
	Գրություն  N 02/12.6/11071-2024

	1. Նախագծի 1-ին կետով հաստատված հավելվածի մի շարք դրույթներ խնդրահարույց են իրավական որոշակիության տեսանկյունից (օրինակ՝ 4-րդ, 5-րդ կետեր):
	2. Նախագծի հավելվածի կարգավորումներից պարզ չէ, թե որտեղ են պահվելու ծառայողին հատկացվող հատուկ միջոցները և անձնական պաշտպանության միջոցները ոչ աշխատանքային ժամերին:
	3. Նախագծի հավելվածի 6-րդ կետի համաձայն՝ ծառայողին արգելվում է հատուկ միջոցները և անձնական պաշտպանության միջոցները փոխանցել այլ անձանց կամ թողնել առանց հսկողության` բացառությամբ Հայաստանի Հանրապետության օրենսդրությամբ սահմանված դեպքերի: Մինչդեռ հարկ է նկատի ունենալ, որ համապատասխան միջոցները այլ անձի փոխանցելը կամ առանց հսկողության թողնելը պետք է սահմանվի օրենքով, իսկ օրենսդրություն հասկացությունը ներառում է ինչպես օրենսդրական, այնպես էլ ենթաօրենսդրական նորմատիվ իրավական ակտերի ամբողջություն:
	4. Նախագծի հավելվածի 12-րդ կետի համաձայն՝ ծառայողը, ի թիվս այլ դեպքերի, հատուկ միջոցները և անձնական պաշտպանության միջոցները պահելու համար սահմանված պայմանների բացակայության դեպքում դրանք ժամանակավորապես ի պահ է հանձնում հերթափոխի տեսուչին, մինչդեռ պարզ չէ, թե կոնկրետ ինչ պայմանների  բացակայության մասին է խոսքը:
	5. Նախագծի հավելվածի 13-րդ կետի համաձայն՝ ծառայողը պարտավոր է հատուկ միջոցները և անձնական պաշտպանության միջոցները հանձնել նաև այն դեպքում, երբ ծառայողին արգելվել է հատուկ միջոցները և անձնական պաշտպանության միջոցները կրել` բժշկական եզրակացությամբ: Մինչդեռ պարզաբանված չէ, թե որ դեպքերի համար կարող է տրվել նման եզրակացություն, որի պարագայում հնարավոր չէ կրել վերոնշյալ միջոցները, սակայն ժամանակավորապես չմեկուսացվել ծառայությունից և շարունակել կատարել ծառայողական պարտականությունները:
	6. Նախագծի հավելվածի 16-րդ կետի համաձայն՝ հատուկ միջոցները և անձնական պաշտպանության միջոցները գործադրելու և օգտագործելու դեպքերում, կախված հատուկ միջոցի և անձնական պաշտպանության միջոցի տեսակից, ծառայողն անմիջապես բանավոր զեկուցում է վերադասության կարգով, իսկ ստորաբաժանում ներկայանալուն պես՝ նաև գրավոր: Տվյալ դեպքում հստակեցման կարիք ունի, թե կոնկրետ որ տեսակի հատուկ միջոցի և անձնական պաշտպանության միջոցի գործադրման ու օգտագործման դեպքում պետք է ծառայողը զեկուցի:
	7. Նախագծի հավելվածով հաստատված կարգի կարգավորումները թերի են, օրինակ՝ կարգավորված չէ այն հարցը, թե որ դեպքերում է ծառայողը պարտավոր լինելու կրել իրեն հատկացված հատուկ միջոցները և անձնական պաշտպանության միջոցները:
	1. Ընդունվել է։
Նախագծի հավելվածի 4-րդ և 5-րդ կետերը հանվել են։
2. Ընդունվել է։
Նախագծի հավելվածի 12-րդ (փոփոխված՝ 9-րդ) կետում սահմանվել է, որ ծառայողական պարտականությունների կատարման ժամանակահատվածից դուրս հատուկ միջոցները և անձնական պաշտպանության միջոցները Ծառայողն ի պահ է հանձնում Հերթափոխի տեսուչին։
3.  Ընդունվել է։ Նախագծի հավելվածի 6-րդ (փոփոխված՝ 4-րդ) կետից հանվել են «` բացառությամբ Հայաստանի Հանրապետության օրենսդրությամբ սահմանված դեպքերի» բառերը:
4. Ընդունվել է։
Նախագծի հավելվածի 12-րդ կետը (փոփոխված՝ 9-րդ) շարադրվել է հետևյալ խմբագրությամբ․
«9. Ծառայողական պարտականությունների  կատարման ժամանակահատվածից դուրս հատուկ միջոցները և անձնական պաշտպանության միջոցները Ծառայողն ի պահ է հանձնում Հերթափոխի տեսուչին։»։
5. Ընդունվել է։
Նախագծի հավելվածի 13-րդ (փոփոխված՝ 10-րդ) կետի 4-րդ ենթակետը հանվել է։
6. Ընդունվել է։
Նախագծի հավելվածի 16-րդ (փոփոխված՝ 13-րդ) կետից հանվել են «,կախված հատուկ միջոցի և անձնական պաշտպանության միջոցի տեսակից,» բառերը։
7. Չի ընդունվել։
Որպես հատուկ միջոց էկոպարեկային ծառայողները կրելու են ձեռնաշղթա և մահակ, իսկ մյուս հատուկ միջոցները և անձնական պաշտպանության միջոցները գտնվելու են ծառայողական ավտոմեքենայում և օգտագործվելու են  կախված կոնկրետ իրավիճակներից, որոնք սահմանված են «Էկոպարեկային ծառայության մասին» օրենքով։ Բացի այդ, սույն Նախագծով նախատեսվում է սահմանել էկոպարեկային ծառայողի հատուկ միջոցները և անձնական պաշտպանության միջոցները պահելու և կրելու կարգը, այլ ոչ դրանք կրելու դեպքերը, և հարկ է նկատի ունենալ, որ հատուկ միջոցների և անձնական պաշտպանության միջոցների մեծ մասը հնարավոր է միայն օգտագործել, այլ ոչ կրել, օրինակ՝ արգելանքներ քանդելու միջոցները կամ մարդկանց և տրանսպորտային միջոցների հարկադիր կանգնեցման (արգելափակման) միջոցները։

	5. Վարչապետի աշխատակազմի պետաիրավական վարչություն

	26 մարտ 2024թ.

	
	Գրություն  N 02/12.6/11071-2024

	1.  Նախագծով հաստատվող հավելվածի (այսուհետ՝ հավելված) 5-րդ կետով սահմանվում է, որ հատուկ միջոցների և անձնական պաշտպանության միջոցների վնասումը բացառելու նպատակով այն պետք է կրել անվտանգության պահանջների պահպանմամբ: Մինչդեռ, պարզ չէ, թե հատկապես որ ակտով սահմանված անվտանգության պահանջների պահպանման պարտականությունն է դրվում համապատասխան ծառայողների վրա: 
	2. Հավելվածի 15-րդ կետով սահմանվում է, որ հատուկ միջոցները և անձնական պաշտպանության միջոցները կորցնելու կամ փչացնելու դեպքերում ծառայողը գրավոր զեկուցում է վերադասության կարգով և ձեռնարկում միջոցներ` դրանք վերանորոգելու, կորած հատուկ միջոցները և անձնական պաշտպանության միջոցները որոնելու համար: Մինչդեռ, պարզ չէ, թե հատկապես ինչպիսի միջոցներ պետք է ձեռնարկվեն համապատասխան ծառայողի կողմից: 
	1. Ընդունվել է։
Նախագծի հավելվածի 5-րդ կետը հանվել է։
2. Ընդունվել է։
Նախագծով հնարավոր չէ սպառիչ թվարկել բոլոր այն գործողությունները, որոնք ծառայողը պետք է կատարի հատուկ միջոցները և անձնական պաշտպանության միջոցները կորցնելու կամ փչացնելու դեպքերում։ Նախագծի հավելվածի 15-րդ (փոփոխված՝ 12-րդ) կետից հանվել են «և ձեռնարկում միջոցներ` դրանք վերանորոգելու, կորած հատուկ միջոցները և անձնական պաշտպանության միջոցները որոնելու համար» բառերը։


	6. Վարչապետի աշխատակազմի տարածքային զարգացման և շրջակա միջավայրի հարցերի վարչություն

	26 մարտ 2024թ.

	
	Գրություն  N 02/12.6/11071-2024

	«Էկոպարեկային ծառայողի հատուկ միջոցները և անձնական պաշտպանության միջոցները պահելու և կրելու կարգը սահմանելու մասին» Կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները՝
1. Նախագծի հավելվածի (այսուհետ՝ Հավելված) 5-րդ կետով նախատեսվում է սահմանել, որ «Հատուկ միջոցների և անձնական պաշտպանության միջոցների վնասումը բացառելու նպատակով այն պետք է կրել անվտանգության պահանջների պահպանմամբ»: Սույն մասով առաջարկում ենք հստակեցնել, թե ո՞ր մարմնի կողմից և ի՞նչ իրավական ակտով են սահմանվում անվտանգության պահանջները:
2. Հավելվածի 11-րդ կետով առաջարկվում է սահմանել, որ «Այլ ստորաբաժանում տեղափոխվելու, ծառայությունից ազատվելու դեպքերում Ծառայողը պարտավոր է հատուկ միջոցները և անձնական պաշտպանության միջոցները հանձնել Հերթափոխի տեսուչին»: Համաձայն «Էկոպարեկային ծառայության մասին» օրենքի 31-րդ հոդվածի 2-րդ մասի՝ «Ծառայությունը կազմակերպվում է շուրջօրյա` Ծառայության ստորաբաժանումներից նշանակված կարգախմբերի միջոցով հերթափոխի սկզբունքով»: Հաշվի առնելով վերոգրյալը՝ առաջարկում ենք հստակեցնել, արդյո՞ք հերթափոխի ավարտման կամ փոփոխության ժամանակ ևս հատուկ միջոցները և անձնական պաշտպանության միջոցները հանձնվում են Հերթափոխի տեսուչին:
3. Հավելվածի 12-րդ կետով նախատեսվում է սահմանել, որ «Ծառայողը ժամանակավոր անաշխատունակության դեպքում, ուսման, վերապատրաստման, արձակուրդում գտնվելու ժամանակահատվածում, ինչպես նաև հատուկ միջոցները և անձնական պաշտպանության միջոցները պահելու համար սահմանված պայմանների բացակայության դեպքում դրանք ժամանակավորապես ի պահ է հանձնում Հերթափոխի տեսուչին»: Հստակեցման կարիք ունի, թե որո՞նք են վերը նշված «սահմանված պայմանները», ո՞ր մարմնի կողմից և ի՞նչ իրավական ակտով են սահմանվում:
4. Առաջարկում ենք նախագիծը համաձայնեցնել Արտաքին գործերի և Առողջապահության նախարարությունների հետ՝ նկատի ունենալով հավելվածի 8-րդ կետի և 13-րդ կետի 4-րդ ենթակետի կարգավումները: 

	1. Ընդունվել է։
Նախագծի հավելվածի 5-րդ կետը հանվել է՝ հնարավոր տարակարծություններից խուսափելու նպատակով։
2. Ընդունվել է։
Նախագծի հավելվածում կատարվել են համապատասխան փոփոխություններ՝ մասնավորապես, Նախագծի հավելվածի 12-րդ կետը (փոփոխված՝ 9-րդ) շարադրվել է հետևյալ խմբագրությամբ․
«9. Ծառայողական պարտականությունների  կատարման ժամանակահատվածից դուրս հատուկ միջոցները և անձնական պաշտպանության միջոցները Ծառայողն ի պահ է հանձնում Հերթափոխի տեսուչին։»։
3. Ընդունվել է։
Նախագծի հավելվածի 12-րդ կետը (փոփոխված՝ 9-րդ) շարադրվել է հետևյալ խմբագրությամբ.
 «9. Ծառայողական պարտականությունների  կատարման ժամանակահատվածից դուրս հատուկ միջոցները և անձնական պաշտպանության միջոցները Ծառայողն ի պահ է հանձնում Հերթափոխի տեսուչին։»։
4. Ընդունվել է մասամբ։
Նախագծի հավելվածի 8-րդ կետը և 13-րդ կետի 4-րդ ենթակետը հանվել են, հետևաբար նախագիծը Արտաքին գործերի և Առողջապահության նախարարությունների հետ համաձայնեցնելու անհրաժեշտությունը վերացել է։ 






